
UIT DIE KAJUIT 
Ons jaartema vir 2026 is Vat vlam!  Vlamme en vuur het altyd ‘n uitwerking op 
mense.  Vlamme laat ‘n mens in beweging kom.  Dit kan op ‘n positiewe 
manier gebruik word.  Dink aan ‘n kers vir lig, ‘n braaivleisvuur vir kos maak, 
‘n vuur vir warmte, ens.  Vlamme kan natuurlik ook ‘n negatiewe effek hê 
deurdat dit buite beheer raak en die aarde verswelg en groot skade aanrig.  
(Hier dink ek sommer aan die onlangse brande in ons omgewing en aan almal 
wat daardeur geraak is).  Een ding is seker: wanneer vlamme begin brand laat 
dit mens anders dink en doen.  Dit laat mens planne maak en in beweging 
kom.  Ons het reeds aan die einde van verlede jaar op hierdie tema besluit.  
Deur hierdie tema wil ons probeer dat almal betrokke by die skool dinge met 
meer ywer en passie sal doen, om meer deel te neem, om meer betrokke te 
wees, ook om meer innoverend te wees wanneer ons na oplossings soek en 
die beste van elke situasie te maak.  By die skool volg ons die 100%-beginsel.  
Daardeur poog ons om altyd dinge met ‘n 100%-gesindheid te doen.  Ons 
probeer ook die kinders leer om altyd hul beste te doen of dit met 
akademiese werk of sport- en kultuuraktiwiteite is.  Deur vlam te vat help dit 
ons om die 100%-beginsel uit te leef. Saam met dit gaan ons voort met ons 
karakterbouprogram en begin reeds volgende week daarmee.  Volg gerus 
waarmee ons besig is en raak betrokke by u kind se skoollewe.  Geniet die 
naweek en sterkte vir volgende week. 
Dr. André Smith 
 

BELANGRIKE INLIGTING EN UITSLAE
 

1. Interhuis-atletiek 
Baie dankie vir elkeen se ondersteuning by die Interhuis-atletiekbyeenkomste.  Die 
leerders het in groot getalle deelgeneem wat goed was om te beleef.  Baie dankie 
ook aan al die ouers wat van hulp was.  Daar is ‘n totaal van 8 rekords verbeter.  Die 
volgende atlete het rekords verbeter: 

• Miané Schutte: Gewigstoot, Diskus, 200m hekkies en 75m hekkies – o/13 
(Jana Kruger – 2de en Jané Brits – 3de verbeter ook die rekord in 200m hekkies) 

• Mia Rossouw:  Hoogspring – o/13 (Miané Schutte verbeter ook die rekord in 
   die 2de plek) 

• Elrie Britz:  1200m – o/10 

• Fourie Le Clus: 1200m – o/9 (Grojean Coetzee en Alexander Bock verbeter 
   ook die rekord in die 2de en 3de plekke) 

• Janko de Villiers: 100m – o/11  

• Senior Victrix Lodorum: Miané Schutte 

• Senior Victor Lodorum: Xavi van Aswegen 
Baie geluk aan hierdie atlete en ook aan elkeen wat sy/haar beste gegee het.  Dit is 
baie belangrik dat atlete wat vir die atletiekspan gekwalifiseer het nou hard sal oefen.  
Die Seksie B-byeenkoms vind reeds volgende Vrydag, 30 Januarie by die Van 
Riebeeckstadion plaas.   

“Train your mind 

to see the good in 

every situation.” 

2026 SKOOLKWARTALE 

1ste: 14 Januarie – 27 Maart 

2de: 8 April – 26 Junie 

3de: 21 Julie – 23 September 

4de: 6 Oktober – 9 Desember  

Afrikaanse idioom 
van die week 

 

Jou mond verby praat:  

Iets sê wat jy nie moet nie. 

100% Parkies 

 



2. D6-toepassing 
Alle kommunikasie by die skool geskied deur die D6-kommunikasiestelsel (blou 
toepassing). Ouers en leerders word op die stelsel geregistreer sodat kommunikasie 
en inligting maklik deurgestuur kan word aan u as ouer.  Indien u nog nie die 
toepassing (App) vanaf u foon of rekenaar se Play store afgelaai het nie, versoek ons 
dat u dit asb. so spoedig moontlik sal doen sodat u op hoogte van sake kan bly. 
 

3. Kwartaalprogram  
Die kwartaalprogram is reeds aan u uitgestuur.  Raadpleeg dit gerus om seker te 
maak dat u op hoogte van sake bly. 
 
4. Buitemuurse bedrywighede 
Moedig asb. u kind aan om so ver moontlik aan buitemuurse aktiwiteite deel te 
neem.  Raadpleeg gerus die buitemuurse rooster vir oefentye.   
 

5. Buite-aktiwiteite 
Krieket: Daniël Harmse is tydens die CPL-toernooi as deel van die Atlantic Pirates 
o/11-span as beste bouler van die toernooi aangewys.  Verder word hy ook as speler 
van die toernooi aangewys.  Sy span eindig ook as algehele wenners.  Mooi so! 
Tydens Hoërskool Outeniqua se o/13-toernooi het Juvan Delport (o/11) die 
toekenning as mees ekonomiese bouler ontvang.  Sy span eindig 2de.  Baie geluk! 
Driekamp: CJ Venter (swem), JC le Clus (hardloop) en Anthony D’Elboux (Park 
leerder in 2025) (fietsry) het as span aan die Eden Triathlon deelgeneem en ‘n eerste 
plek in hul afdeling behaal.  Baie geluk! 
 

6. Redenaars 
All leerders wat hierdie jaar aan redenaars by die skool wil deelneem en wie se ouers 
nog nie deel van die skool se redenaarsgroep is nie, moet hul name by juf. Rosa 
Smith gaan opgee.  
 

7. Gewone klere op verjaardag 
Leerders mag op die dag wat hulle verjaar gewone klere dra.  Indien hulle oor ‘n 
naweek of vakansie verjaar mag gewone klere op die dag voor of na die verjaardag 
gedra word.  Geen gewone klere mag op Maandae gedra word nie, aangesien ons 
dan formele saalperiode het.  Kleredrag moet steeds netjies en sinlik wees asb. 
 

8. Personeelverjaardae  
Baie geluk aan die volgende personeel wat verjaar: 

• 24 Januarie: Elmarie Knapp 
   Steven Saaidon 
 
9. Skooltye vir 2026 

• Graad RRR, RR en R: 07:30 – 12:15 

• Graad 1:   07:30 – 13:00   

• Graad 2 en 3:  07:30 – 13:30 (Vrydae – 13:00) 

• Graad 4-7:  07:30 – 14:00 (Vrydae 13:15) 
 
10. Skoolfonds vir 2026 

• Graad 1 – 7: R14 400 per jaar 

• Graad R: R14 800 per jaar 

• Graad RR: R16 000 per jaar 

• Graad RRR: R19 500 per jaar 
Ouers wat hul skoolfonds vooruit betaal teen einde Februarie ontvang 5% korting. 

Kontak ons:  
Kaapweg 49 Mosselbaai  

Posbus 96, Mosselbaai , 6500   

Tel: 0 44  691 1020/1              

Epos: navrae @lspark .co.za 

www. laerskool park .co.za  

NUWE BANKBESONDERHEDE  
Naam: Laerskool Park  

Bank: Standard Bank  

Rekeningnommer: 060822643  

Tipe rekening: Business Current 

Account  

Takkode: 051001 (George)  

Verwysing: Familiekode  

 

 

 

NB! 

NB: Nuwe bankbesonderhede 

 

NB! VOLGENDE WEEK SE PROGRAM  
 

Ma, 26 Jan: Finansiële komitee verg.   

Di, 27 Jan:  Beheerliggaamvergadering  

Do, 29 Jan: Klas -  en komiteefoto’s                                                                                         

Vr, 30 Jan: Atletiek: Seksie B byeenkoms  

                  Tennis: Eden - mini 1 

Sa, 31 Jan: Tennis: Eden - mini 1 en Eden 

Rainbow kids  

 

     

 

 

 













 

  



  


